
asociacitn galega de profesionais
da traducidn e da interpretacién

Da asociacion en xeral

No municipio de Vigo, provincia de Pontevedra, constitiese unha asociacion coa denominacion
ASOCIACION GALEGA DE PROFESIONAIS DA TRADUCION E DA INTERPRETACION (AGPTI), que
se ha rexer pola Lei Organica 1/2002, do 22 de marzo, reguladora do Dereito de Asociacion e demais lexislacion
existente en materia de asociacions que lle sexa aplicable, dentro do marco da Constitucion e do resto do
ordenamento xuridico.

Os fins e actividades da asociacion son:

a) Contribuir & mellora das condicions laborais das/os tradutoras/es e intérpretes no mercado galego a
través da relacion con empresas, clientes e instituciéns implicadas na actividade profesional da
traducion e da interpretacién.

b) Promover o uso da lingua galega no mercado da traducién e da interpretacién en todos os sectores
econdmicos galegos.

c) Proporcionarlles as/aos profesionais da traducién e interpretacion posibilidades de formacion
continuada non formal.

d) Proporcionarlles un centro de recursos materiais € humanos para as/os profesionais da traducion e
da interpretacion.

e) Proporcionar asesoramento legal, administrativo e de calquera outro tipo que as/os profesionais da
traducion e da interpretacion poidan precisar.

f)  Organizar actividades formativas, divulgativas e culturais relativas a profesion.

g) Promover habitos saudables no lugar de traballo e a adopcion de medidas de proteccion fronte aos
riscos laborais.

h) Fortalecer e consolidar a participacion social e a calidade de vida das mulleres.

i)  Promover a igualdade entre mulleres e homes, particularmente nos ambitos laboral e profesional.

I)  Propiciar as relaciéons con outras asociacions de profesionais da traducién e da interpretacion, asi
como coas institucions relacionadas con estas actividades.

m) A asociacion non ten fins lucrativos.

O domicilio social da asociacion radicara na rta do Xeneral Gutiérrez Mellado, nimero 4,
primeiro andar, porta B, no concello de Pontevedra, cddigo postal 36001. Teléfono: 698 150 322, enderezo

electrénico info@agpti.org e paxina de Internet www.agpti.org.

A asociacion desenvolvera as suas actividades no ambito territorial de Galicia, tera duracion
indefinida e s6 se disolvera por acordo da asemblea xeral extraordinaria ou calquera causa prevista nas leis.

A xunta directiva serd o érgano competente para interpretar os preceptos recollidos nos
estatutos, mais someterase sempre a normativa legal vixente en materia de asociacions. Os presentes

estatutos levaranse a practica e cumpriranse mediante o acordo que de xeito valido acorden a xunta directiva
e a asemblea xeral, dentro das slas respectivas competencias.

Dos organos directivos e da forma de administracion

A direccion e a administracion da asociacion exerceranas a/o presidenta/e, a xunta directiva
e a asemblea xeral.

A/O presidenta/e da asociacion asume a representacion legal da devandita e executara os
acordos adoptados pola xunta directiva e a asemblea xeral. Tamén presidira as sesiéns que estas celebren.

A xunta directiva € o drgano de representacion que xestiona e representa os intereses da
asociacion, de acordo coas disposicions e directivas da asemblea xeral. Estara formada por unha/un
presidenta/e, unha/un vicepresidenta/e, unha/un secretaria/o, unha/un tesoureira/o e, como minimo,
duas/dous vogais.

S6 poderan formar parte da xunta directiva aquelas persoas que tefian a condicién de socias/os de pleno
dereito, que sexan maiores de idade, tefian o pleno uso dos dereitos civis e non estean incursas/os nos motivos
de incompatibilidade establecidos na lexislacion vixente.

Os cargos que comporien a xunta directiva seran elixidos pola asemblea.

Os cargos da xunta directiva seran gratuitos e duraran un periodo de dous anos, ainda que poderan ser
obxecto de reeleccion. No caso de vacante dalgln dos cargos e, en todo caso, no non previsto ao respecto
nestes estatutos, a xunta directiva podera nomear provisionalmente a persoa que estime axeitada, ata a nova
eleccién de cargos.

Os cargos da xunta directiva poderan causar baixa por expiracion do mandato, por incumprimento das obrigas
gue tefian encomendadas ou por renuncia voluntaria comunicada por escrito a xunta directiva.

Os cargos da xunta directiva que esgotasen o prazo para o cal foron elixidos continuaran ostentando os seus
cargos ata 0 momento no que se produza a aceptacion daquelas/es asociadas/os que os substituan.

E funcion da xunta directiva programar e dirixir as actividades sociais e levar a xestion
administrativa e econdmica da asociacion, someter & aprobacion da asemblea xeral o presuposto anual de
ingresos e gastos, asi como o estado de contas do ano anterior. Asi mesmo, a xunta directiva tera potestade,
sen necesidade de convocar asemblea extraordinaria, para expulsar a membros da asociacion sempre que o
motivo sexa 0 non-pagamento das cotas.

A xunta directiva celebrara as suas sesions tantas veces como determine a/o presidenta/e,
por iniciativa propia ou a peticidon de calquera das/os slas/seus compoientes. Sera presidida pola/o
presidenta/e e, na slia ausencia, pola/o vicepresidenta/e ou a/o secretaria/o, por esta orde.

Para que os acordos da xunta directiva sexan validos, deberanse adoptar por maioria de votos das/os
asistentes. Sera necesaria, polo menos, a concorrencia de catro das/os stas/seus membros. A/O secretaria/o
ou, no seu defecto, a/o vicesecretaria/o, levantara acta das sesions, que se transcribira ao libro de actas.

As/Os integrantes da xunta directiva presidiran as posibles comisidéns que a xunta directiva
acorde constituir, co fin de delegar nelas certas funcidéns concretas ou de conseguir informacion que sexa
necesaria. Ademais, formaran parte das devanditas comisiéns o niumero de vogais que acorde a xunta
directiva, a proposta das/os respectivas/os presidentas/es.

A/O presidenta/e da xunta directiva tera, ademais das facultades asignadas no artigo 7, as
seguintes atribucions:
a)  Convocar e levantar as sesions que celebren a xunta directiva e a asemblea xeral.
b)  Dirixir as deliberacions dos dous érganos anteditos e decidir co voto de calidade no caso de empate.
c)  Propofier o plano de actividades da asociacion a xunta directiva, asi como impulsar e dirixir as tarefas
desta.
d)  Ordenar os pagamentos acordados de xeito valido.

A/O presidenta/e estara asistida/o nas suas funcions pola/o vicepresidenta/e, que ademais a/o substituira nos
casos de vacante, ausencia ou enfermidade.

A/O secretaria/o recibira e tramitara as solicitudes de ingreso e levara o ficheiro e o libro de
rexistro dos socias/os. A/Ao secretaria/o correspondenlle, entre outras, as seguintes funcions:
a) Redactar as actas, correspondencia e comunicacions oficiais, dirixir os traballos administrativos da
asociacion e levar o arquivo e custodia da sta documentacion.
b)  Expedir certificacions, co visto e prace da/o presidenta/e, legalizar a sinatura de asociadas/os e
redactar a memoria anual da asociacion.
c) O control directo e inmediato de todos os servizos da asociacion e das persoas pertencentes a ela.

A/O tesoureira/o recadard e custodiard os fondos pertencentes & asociacion e dara
cumprimento as ordes de pagamento que expida a/o presidenta/e. Do mesmo xeito, formalizara o presuposto
anual de ingresos e gastos, asi como o estado de contas do ano anterior, que se deben presentar & xunta
directiva para que esta, & slia vez, os someta 4 aprobacion da asemblea xeral. Tera ademais potestade para
asinar as facturas que emita a asociacion.

Cada unha/un das/os compoiientes da xunta directiva terd os deberes propios do seu cargo,
asi como os derivados das delegacions ou comisiéns que a propia xunta cree. A/O secretaria/o velara polo
cumprimento das disposicions legais vixentes en materia de asociacions. Asi, custodiara a documentacion
oficial da entidade e fara que se cursen a Delegacion Provincial de Xustiza, Interior e Relaciéns Laborais as
comunicaciéns sobre designacion da xunta directiva, celebracién de asembleas xerais, cambios de domicilio,
formalizacion do estado de contas e aprobacion dos presupostos anuais.

A asemblea xeral, integrada por todas/os as/os socias/os, € o 6rgano supremo da asociacion
e reunirase sempre que o acorde a xunta directiva, por iniciativa propia ou porque o acorde a décima parte
das/os suas/seus socias/os.

A asemblea xeral debera ser convocada en sesion ordinaria obrigatoriamente unha vez ao ano para aprobar o
plano xeral de actuacion da asociacion; censurar a xestion da xunta directiva; aprobar, no seu caso, os
presupostos anuais de ingresos e gastos e o estado das contas correspondentes ao ano anterior e atender a
cantos outros temas se sometan a votacion no capitulo de rogos e preguntas.

A asemblea xeral convocarase pola xunta directiva, con caracter extraordinario, cando o esixan
as disposicidns vixentes, o acorden os membros da xunta directiva ou o solicite un nimero de asociados non
inferior ao 10 por 100, e en todo o caso para a modificacion dos estatutos, asi como para elixir os membros
da xunta directiva, para a disposicién ou alleamento de bens, para a determinaciéon das retribucions dos
membros da xunta directiva, para a disolucién da asociacion, para a expulsién de asociados a proposta da
xunta directiva, para a aprobacidon do regulamento de réxime interno da asociacién e para a solicitude da
Declaracién de Utilidade Publica. Tamén é da stia competencia a Constitucion de Federaciéns, Confederacions
ou Unidns ou a sua integracion nelas.

As convocatorias de asembleas xerais, tanto ordinarias coma extraordinarias, faranse por
escrito, con mencion expresa do lugar, data e hora da reunion, asi como da orde do dia. Entre a primeira
convocatoria e o dia da reunidén haberan de mediar polo menos corenta e oito horas, e entre a primeira
convocatoria e a segunda, polo menos media hora.

As asembleas xerais ordinarias ou extraordinarias quedaran constituidas de xeito valido en
primeira convocatoria cando concorran a elas a maioria das/os asociadas/os de xeito presente, e na segunda
cando se presente unha décima parte das/os asociadas/os concorrentes.

Os acordos das asembleas xerais ordinarias adoptaranse por maioria simple das/os socias/os
presentes. Nas asembleas xerais extraordinarias seran validos, coa maioria cualificada de dlas terceiras partes
das/os socias/os presentes ou representadas/os na devandita asemblea, os acordos relativos a disolucién da
asociacion, modificacion dos estatutos, disposicion ou alleamento de bens e remuneracién dos membros do
organo de representacion.

A asociacion dispora dunha relacion actualizada dos seus asociados, levara unha contabilidade
que reflicta a imaxe fiel do patrimonio, do resultado e da situacion financeira da entidade, asi como as
actividades realizadas, efectuarad un inventario dos seus bens e recollerd nun libro de actas as reunions da
asemblea xeral e da xunta directiva.

Das/os socias/os, dereitos e obrigas

Aquel/a que desexe pertencer a asociacion solicitarao por escrito a/ao presidenta/e, que dara
conta a xunta directiva. Esta resolvera sobre a admision ou non admision da/o solicitante con recurso ante a
asemblea xeral.

A asociacion integrarana 3 tipos de socias/os nos diferentes réximes que de seguido se
detallan:
a) Socias/os de pleno dereito
b)  Estudantes e licenciadas/os en Traducién e Interpretacion
c) Convidadas/os

Os requisitos de admision das/os socias/os son diferentes para cada un dos tipos
anteriormente citados:
a) Socias/os de pleno dereito:
= seren persoas fisicas con capacidade de obrar e maiores de dezaoito anos;
= estar dadas de alta no rexistro da seguridade social como profesionais autdbnomas da traducion e/ou
interpretacion (epigrafe 774) ou
= contaren cun contrato laboral como tradutor/a ou intérprete, ou un en que os labores de traducion e
interpretacion sexan preeminentes.
= Tamén seran socias de pleno dereito as socias fundadoras.
b) Estudantes, graduadas/os, licenciadas/os e outros titulados superiores en Traducion e Interpretacion,
asi como docentes en Traducién e Interpretacion:
= seren persoas fisicas con capacidade de obrar e maiores de dezaoito anos;
= estaren cursando estudos de Traducién e Interpretacion;
= ou estaren en posesién do titulo de graduada/o ou licenciada/o en Traducién e Interpretacion;
= ou seren docentes universitarias/os das areas de Traducién ou Interpretacion;
= ou contaren con titulacién oficial especifica en Traducion ou Interpretacién emitida por unha institucion
de ensino superior estranxeira. Este Ultimo caso sera avaliado especificamente pola xunta directiva.
c¢) Convidadas/os:
= seren persoas fisicas ou xuridicas, as primeiras con capacidade de obrar e maiores de dezaoito anos;
= estaren vinculadas/os dalgunha maneira ao mundo das/os profesionais da traducion e interpretacion
en Galicia.

As/Os socias/os de calquera réxime poderan solicitar a baixa da asociacion voluntariamente,
pero isto non as/os eximira de satisfacer as obrigas que tefian pendentes con ela.

A xunta directiva podera separar da asociacion aquelas/es socias/os que cometan actos que as/os fagan
indignas/os de seguir pertencendo a ela, en especial polos motivos que de seguido se especifican:

a) Malversacion de fondos da asociacion.

b) Utilizacién de datos confidenciais depositados a asociacion para beneficio propio.

A separacion ird precedida de expediente no que debera ser oida/o a/o interesada/o e podera presentarse
recurso contra a decision da xunta directiva na primeira asemblea xeral que se celebre.

As/Os membros da asociacion teran os seguintes dereitos segundo o réxime ao que pertenzan:
a) Socias/os de pleno dereito:
= Teran voz e voto nas asembleas xerais da asociacion.
= Teran dereito a ser nomeadas/os membros da xunta directiva.
= Teran dereito a posuir un exemplar dos estatutos e ter cofiecemento dos acordos adoptados polos
organos directivos.
= Teran dereito a formar parte e/ou responsabilizarse das comisions que a xunta directiva tefia a ben
designar.
» Teran dereito a cofiecer o estado de contas e dos ingresos e gastos da asociacion todos os anos.
» Teran dereito a baixa voluntaria.
b) Estudantes e licenciadas/os en Traducion e Interpretacion:
= Teran voz pero non voto nas asembleas xerais.
» Teran dereito a formar parte das comisions que a xunta directiva tefia a ben designar.
= Terdn dereito a posuir un exemplar dos estatutos e ter cofiecemento dos acordos adoptados polos
organos directivos.
= Teran dereito a cofiecer o estado de contas e dos ingresos e gastos da asociacion todos os anos.
» Teran dereito & baixa voluntaria.
c) Convidadas/os:
= Teran voz pero non voto nas asembleas xerais.
= Teran dereito a formar parte das comisions que a xunta directiva tefia a ben designar.
= Teran dereito a posuir un exemplar dos estatutos e ter cofiecemento dos acordos adoptados polos
organos directivos.
= Teran dereito a cofiecer o estado de contas e dos ingresos e gastos da asociacion todos os anos.
= Teran dereito a baixa voluntaria.

As/Os socias/os poderan ser sancionadas/os pola xunta directiva por infrinxir reiteradamente
os presentes estatutos ou os acordos da asemblea xeral ou da xunta directiva. As sancions poden comprender
dende a suspension dos seus dereitos durante un mes ata a separacion definitiva da asociacion, nos termos
que prevé o artigo 25.

Seran obrigas de todas as/os socias/os, independentemente da sla categoria:
a) Acatar os presentes estatutos e os acordos validamente adoptados pola asemblea xeral.
b) Aboar as cotas periddicas acordadas pola asemblea xeral.
c) Desempeiar fielmente as obrigas inherentes ao cargo que desempefien.

Do réxime economico

A asociacion carece de patrimonio ao constituirse e o limite maximo do seu presuposto anual
sera indeterminado.

A data de peche do exercicio econdmico da asociacion sera o 31 de decembro e as contas da
asociacion seran aprobadas anualmente pola asemblea xeral.

Os recursos econdmicos para o desenvolvemento das suas actividades seran os seguintes:
a) As cotas periddicas que determine a asemblea xeral.
b) Os produtos dos bens e dereitos que lle correspondan, asi como as subvencions, legados, doazons
que poida percibir de forma legal.
c) Os ingresos que obtefia a asociacion mediante as actividades licitas que acorde realizar a xunta
directiva, sempre dentro dos fins estatutarios.

A administracion dos fondos da asociacion levarase a cabo coa publicidade suficiente de xeito
que permita a correspondente informacion e intervencion, a fin de que todas as/os socias/os poidan ter
conecemento periodico do destino dos fondos da asociacion.

No caso de se disolver a asociacion, a asemblea xeral que acorde tal decision nomeara a
Comision Liquidadora, composta por cinco membros, que se fara cargo dos fondos que existan para que, unha
vez satisfeitas as obrigas, o remanente, se existise, se entregue a calquera entidade legalmente constituida,
con domicilio nesta comunidade autdnoma, que se dedique a iguais ou no seu defecto analogos fins ou a unha
entidade benéfica.

Da extincion e liquidacion da asociacion

A extincion da asociacion requirird o acordo unanime dos seus membros adoptado en xunta
xeral convocada ao efecto. A liquidacién levarase a cabo conforme as disposicidns legais vixentes e prescricions
contidas no acordo de disolucion adoptado pola xunta xeral a que se refire o paragrafo anterior.

En proba e conformidade co presente proxecto de Estatutos, asinan todas as/os membros constituintes da
asociacion que se propon.

DILIXENCIA PRIMEIRA. Estes estatutos foron modificados, no seu artigo 25, por acordo da asemblea xeral
extraordinaria celebrada ao efecto o dia 31 de xaneiro de 2006. O presente exemplar queda redactado coas
modificacions adoptadas na devandita asemblea xeral extraordinaria.

Secretaria: Maria Reimondez Meilan

Presidenta: Larisa Santos Suarez

DILIXENCIA SEGUNDA. Estes estatutos foron modificados, no seu artigo 25, por acordo da asemblea xeral
extraordinaria celebrada ao efecto o dia 23 de outubro de 2009. O presente exemplar queda redactado coas
modificaciéns adoptadas na devandita asemblea xeral extraordinaria.

Secretaria: Patricia Bujan Otero

Presidenta: Larisa Santos Suarez

DILIXENCIA TERCEIRA. Estes estatutos foron modificados, nos seus artigos 2.9, 3.9, 8.9, 10.9, 15.0 e 25.9
por acordo da asemblea xeral extraordinaria que tivo lugar para o efecto o 13 de abril de 2012 en Santiago
de Compostela. O presente exemplar queda redactado coas modificaciéns adoptadas na devandita asemblea
xeral extraordinaria.

Secretaria: Ruth Layus Quiroga

Presidenta: Patricia Bujan Otero

DILIXENCIA CUARTA. Estes estatutos foron modificados, no seu artigo 3.9, por acordo da asemblea xeral
extraordinaria celebrada ao efecto o dia 5 de marzo de 2016. O presente exemplar queda redactado coas
modificacions adoptadas na devandita asemblea xeral extraordinaria.

En Pontevedra, o 12 de maio de 2016

José-Luis Pérez Morais Ana Hermida Ruibal

Secretario Presidenta

